
 
Pou Piblikasyon Imedya: 17/11/2025  GOUVÈNÈ KATHY HOCHUL 

 
 

GOUVÈNÈ HOCHUL ANONSE ACHÈVMAN PWOJÈ AMELYORASYON SOU AKSÈ 
NAN HUNTS POINT ISTORK LA KI KOUTE 1.7 MILYA DOLA, SA KI RANFÒSE 

KÒMINOTE A NAN SID BRONX LA  
  

Envestisman san parèy Eta a transfòme Sid Bronx la, rekonekte katye yo epi 
senplifye aksè ak mache tèminal Hunts Point la  

  
Rezo wout reyimajine a retire plizyè milye kamyon sou rezo wout lokal la, sa ki 

amelyore sekirite epi diminye anbouteyaj ak emisyon veyikil yo  
  

Bay nouvo aksè ak rivaj ak espas vèt Rivyè Bronx lan pou lwazi  
  

Foto pwojè yo disponib isit la  
  
  
Gouvènè Kathy Hochul te anonse jodi a ke travay yo fini sou twazyèm e dènye faz 
Pwojè Amelyorasyon sou Aksè Hunts Point (Hunts Point Access Improvement Project) 
ki pote transfòmasyon an ki koute 1.7 milya dola a — dènye etap enpòtan nan 
transfòmasyon Sid Bronx la ki ranfòse katye yo, amelyore mobilite epi bay nouvo 
opòtinite lwazi ak aksè ak espas vèt. Anba sipèvizyon Depatman Transpò (New York 
State Department of Transportation, NYSDOT) Eta Nouyòk la, pwojè sis ane a te 
senplifye aksè ak Mache Hunts Point la epi li te mande plizyè milye veyikil komèsyal lou 
rete lwen lari katye yo pou diminye konjesyon, amelyore sekirite epi amelyore kalite lè a 
grasa rediksyon emisyon machin yo. An menm tan, pwojè a te kreye tou nouvo chemen 
pou itilizasyon pataje epi li te bay nouvo koneksyon ak pak nan zòn nan ak bòdmè 
Rivyè Bronx la ki pral ranfòse kominote yo epi amelyore kalite lavi a. Nivo envestisman 
sa a chanje tout bagay nan Sid Bronx la, li retabli koneksyon lès-lwès nan tout 
awondisman an ki pa t an plas anvan yo te kòmanse pwojè a.  
  
"Pandan twò lontan, rezidan Sid Bronx yo te ap lite ak trafik kamyon lou nan katye yo ak 
tout pwoblèm ki soti ladan yo, tankou gwo pousantaj opresyon ak move rezilta sante", 
Gouvènè Hochul te deklare. "Gras a pwojè sa a, nou retire plizyè milye kamyon ki t 
apral nan mache Hunts Point la nan lari lokal yo chak jou epi nou ajoute plis lwil nan 
renesans k ap grandi nan Sid Bronx la ak lari ki gen mwens anbouteyaj, lè ki pi pwòp ak 
nouvo opòtinite lwazi enteresan sou bòdmè Rivyè Bronx la."  

Mache Hunts Point la se pi gwo sant distribisyon manje nan peyi a epi li jwe yon wòl 
vital nan chèn alimantè Vil Nouyòk la, li founi plis pase 60 pousan vyann, pwason ak 
pwodui li yo. Mache Hunts Point lan se yon motè ekonomik ki vital pou Bronx, k ap 
jenere aktyèlman plis pase 2 milya dola nan aktivite ekonomik pa ane. Pwojè a te kreye 
aksè dirèk pou ale nan Hunts Point soti nan Bruckner Expressway ak Sheridan 
Boulevard, sa ki te retire plizyè dizèn milye machin komèsyal nan lari lokal yo epi 
soulaje konjesyon. Li te akonpli an twa faz ki te sipèpoze epi li te fini anba bidjè a.  
  
Premye faz la, ki te fini an oktòb 2022, te konsantre sou retire trafik kamyon lou nan lari 
lokal yo grasa konstriksyon twa nouvo ranp pou rive nan Edgewater Road. Sa yo te gen 
ladan yo yon nouvo ranp ki gen de direksyon ki soti Sheridan Boulevard ak yon 
koneksyon apati otowout Bruckner ki prale nan direksyon lès la. Yo te refè sifas 
Edgewater Road tou epi yo te ekipe l ak nouvo siyal trafik nan Seneca ak Garrison 
Avenues pou amelyore sekirite. Anplis de sa, yo te ranplase kat pon ki anlè liy tren 
Amtrak ak CSX yo epi yo te rekonstwi pon pyeton Bryant Avenue an.  
  
Yo te amelyore Pak Garrison tou ak nouvo peyizaj ki bay sou Rivyè Bronx ak yon zòn 
antre fòmèl avèk yon pasaj tren ak limyè sikilasyon. Yo te kreye yon nouvo chemen pou 
itilizasyon pataje pou konekte Garrison Park ak Concrete Plant Park, pou pwolonje 
Bronx River Greenway la. Yo te kreye tou 1,393 mèt kare (15,000 pye kare) "Espas Lib 
Rivyè Bronx" (Bronx River Open Space) anba vyadik Bronx River Avenue ki te reyabilite 
a pou rezidan yo ka jwi.  
  
Dezyèm faz la, ki te fini nan ete 2023 a, te rekonstwi 2 km (1.25 mil) nan Bruckner 
Expressway la epi li te kreye nouvo ranp ki konekte Bruckner nan direksyon lwès la ak 
Leggett Avenue, sa ki te bay yon wout pi dirèk pou rive nan Hunts Point la. Yo te 
rekonstwi yon twonson prèsske 3 km (1.75 mil) nan Boulevard Bruckner avèk kenz 
entèseksyon, ke yo te amelyore ak nouvo twotwa, bòdi, medyàn ak pasaj pou pyeton. 
Yo te ajoute yon chemen pataje 2 km (1.5 mil) sou Bruckner Boulevard la ki ale nan 
Randall's Island (Zile Randall la), Manhattan ak Bronx River Greenway.  
  
Twazyèm faz la te kòmanse nan fen 2022 epi li te konsantre sou elimine blokaj ki te la 
depi lontan epi prepare koridò a pou lavni. Yo te rekonstwi nèt entèseksyon Bruckner 
Expressway ak Sheridan Boulevard la ak ranp yo te deplase pou senplifye mouvman 
sikilasyon nan chak direksyon. Yo te amelyore siyalizasyon an tou pou pi klè. Yo te 
enstale nouvo pave, twotwa ak chemen bisiklèt sou Boulevard Bruckner ki prale nan 
direksyon lès ak lwès. Amelyorasyon nan konsepsyon lari lokal yo pral amelyore sekirite 
pyeton yo ak pasaj pyeton ki pi kout, pi bon siyalizasyon ak ekleraj. Yo te ajoute yon 
chemen pou itilizasyon pataje pou konekte chemen ki soti nan 141st Street rive nan pis 
bisiklèt Bronx River yo.  
  
Komisè Depatman Transpò Eta Nouyòk, Marie Therese Dominguez, te deklare, 
"Gouvènè Kathy Hochul ap fè envestisman istorik nan enfrastrikti transpò nan Sid Bronx 
la k ap deplase moun ak machandiz yon fason ki pi efikas, amelyore sekirite piblik, 
amelyore rezilta sante ak kalite lavi e lè yo fè sa, y ap konekte ak ranfòse tout kominote 
Hunts Point la yon fason fondamantal. Eta Nouyòk ap dirije nasyon an nan envestisman 



nan enfrastrikti transfòmatè pou konekte kominote yo, e pwojè sa a fè egzakteman sa 
— retire kamyon yo sou wout katye yo, kreye koneksyon pyeton pou rezidan yo ka 
jwenn aksè san danje nan Pak Concrete ak Starlite yo ansanm ak Rivyè Bronx la, kreye 
djòb epi fondamantalman prepare teren pou plis envestisman nan Sid Bronx la. An 
travay avèk kominote a, DOT sou Gouvènè Kathy Hochul ap envesti nan solisyon 
enfrastrikti ki fè yon diferans pozitif ak siyifikatif nan lavi rezidan Bronxi yo."  
  
Anplis de sa, yo te konstwi yon nouvo pakin 111 plas avèk 24 estasyon rechaj pou 
veyikil elektrik, ki gen ladan kat plas pou rechaj rapid pou pi byen akomode machin 
elektrik yo nan kad Bruckner Expressway epi ede amelyore plis kalite lè a nan Sid 
Bronx.  
  
Pwojè Hunts Point la apiye sou siksè yon pwojè 75 milyon dola ki te konvèti Sheridan 
Expressway an Sheridan Boulevard, ki te fini an 2019 sou demann otorite lokal yo ki te 
plede pou nouvo koneksyon lès-lwès ak enstalasyon pyeton nan zòn nan. Malgre li pa t 
gen anpil trafik pou yon gran wout, li te bare katye Crotona, West Farms ak Soundview 
kont espas vèt epi li te fòse rezidan yo pran wout long pou rive nan Starlight Park. Lè 
pwojè a ranplase yon gran wout ki pa twò itilize ak yon boulva ki adapte ak katye a, li 
retabli aksè a bòdmè Rivyè Bronx la ak lòt espas vèt piblik enpòtan yo.  
  

Pandan Pwojè Amelyorasyon Aksè Hunts Point la ap fini, Depatman Transpò Eta a rete 
angaje pou kontinye angajman li avèk kominote nan South Bronx la. Depatman an ap 
avanse kounye a pwosesis anviwònmantal pou yon pwojè pou ranplase oswa reyabilite 
senk pon sou Cross Bronx Expressway pou amelyore sekirite piblik la epi prezève yon 
gran wout transpò vital ki desèvi apeprè 150,000 veyikil chak jou.  

  
Senatè Eta a, Luis Sepúlveda te deklare, "Achèvman Pwojè Amelyorasyon sou Aksè 
Hunts Point la make yon moman istorik pou Sid Bronx la. Envestisman 1.7 milya dola 
sa a pa sèlman modènize enfrastrikti nou an, men tou li remèt kominote nou yo sa yo te 
refize ba yo pandan lontan: lè ki pi pwòp, lari ki pi an sekirite, ak aksè jis nan espas vèt 
nou merite yo. Mwen remèsye Gouvènè Hochul ak Depatman Transpò Eta Nouyòk la 
pou angajman yo pou amelyore kalite lavi rezidan Bronx yo. Pwojè sa a pwouve ke lè 
Eta envesti nan kominote nou yo, nou transfòme avni fanmi nou yo."  
  
Manm Asanble, Emérita Torres, te deklare, "Achèvman twazyèm e dènye faz Pwojè 
Amelyorasyon sou Aksè Hunts Point la make yon moman enpòtan pou Sid Bronx la. 
Kominote nou yo te toujou pote chay konjesyon kamyon, move kalite lè, ak disparite 
dezagreyab nan domèn sante akòz enfrastrikti transpò ki mal planifye. Pwojè sa a 
chanje sa; lè nou detounen plizyè milye kamyon lwen lari rezidansyèl yo epi kreye wout 
dirèk pou ale nan Sant Distribisyon Manje Hunts Point la, n ap amelyore kalite lè a, 
diminye bri, epi fè lari nou yo pi an sekirite pou fanmi nou yo. Li enpòtan pou note ke 
envestisman sa a rekonekte kominote yo, kreye nouvo chemen pou rive bò Litoral Rivyè 
Bronx nou an, epi ofri espas lwazi ki pral amelyore kalite lavi nou pandan plizyè 
jenerasyon. Mwen rekonesan anvè Gouvènè Hochul, Komisè DOT Dominguez ak tout 
patnè nou yo paske yo te bay priyorite ak jistis anviwònmantal epi yo te reyalize yon 



pwojè ki natirèlman korije move enfrastrikti iben nan tan lontan an epi ki kontribiye nan 
avni kominote nou an."  
  
Prezidan Minisipalite Bronx, Vanessa L. Gibson, te deklare, "Pwojè Amelyorasyon 
Aksè Hunts Point la make yon nouvo chapit pou Sid Bronx la. Avèk fini inisyativ 
transfòmasyon sa a, rezidan nou yo pral kounye a gen aksè ak nouvo espas vèt, pi bon 
kalite lè, bòdmè Rivyè Bronx la, ak opòtinite pou rekonekte ak katye ki te divize anvan. 
Mwen ta renmen remèsye Gouvènè Kathy Hochul pou devouman li nan adrese enjistis 
anviwònmantal ki te gen yon gwo enpak sou kominote nou yo. Gras a lidèchip ak 
patenarya li, n ap asire ke rezidan nou yo gen aksè ak lari ki an sekirite, espas ouvè, ak 
yon avni ki pi an sante."  
 
Manm Konsèy Nouyòk la, Rafael Salamanca, te deklare, "Achèvman Pwojè 
Amelyorasyon sou Aksè Hunts Point ki koute 1.7 milya dola a se yon viktwa monimantal 
pou Sid Bronx la, epi yon moman enpòtan nan lit nou pou jistis anviwònmantal la. 
Pandan plizyè deseni, kominote nou an te sipòte chay polisyon ki soti nan trafik kamyon 
lou k ap travèse lari rezidansyèl yo. Antanke yon moun k ap viv ak opresyon, mwen 
konnen kijan sa te afekte fanmi nou yo pwofondman. Redireksyon plizyè milye kamyon 
sou wout lokal nou yo, amelyorasyon kalite lè a, epi rekonekte katye nou yo se yon vrè 
transfòmasyon ki pral pote fwi pou jenerasyon k ap vini yo. Mwen rekonesan anvè 
Gouvènè Hochul ak NYSDOT paske yo te rive reyalize etap enpòtan sa a ke yo t ap 
tann depi lontan, epi mwen fyè dèske rezidan Hunts Point yo pral benefisye yon lè ki pi 
pwòp, lari ki pi an sekirite, ak yon aksè elaji ak rivaj Rivyè Bronx la."  
  
PDG Kowoperativ Mache Pwason Fulton lan, Nicole Ackerina, te deklare, "Se bèl 
bagay pou wè Gouvènè Hochul ak SDOT ap reyalize envestisman nan enfrastrikti 
esansyèl ki sipòte sant distribisyon prensipal Vil la pandan y ap devye kamyon yo lwen 
kominote rezidansyèl lokal nou yo. Nou pa ka tann pou nou kontinye wè Eta a envesti 
nan enfrastrikti ki sipòte efikasite lojistik ak rediksyon emisyon nan chenn 
apwovizyònman ki pi enpòtan nan Vil nou an lè nou konsantre sou envestisman yo nan 
bòdmè nou yo, anplis pwojè enfrastrikti wout enpòtan yo."  

  
Enfòmasyon sou Depatman Transpò  
Se misyon Depatman Transpò Eta Nouyòk pou founi yon sistèm transpò ki an sekirite, 
fyab, ekitab, ak rezistan ki konekte kominote yo, amelyore kalite lavi, pwoteje 
anviwònman an, epi sipòte byennèt ekonomik Eta Nouyòk.  
  
Lavi yo andanje; ralanti epi mete nou sou kote pou travayè otowout yo!  
  
Pou plis enfòmasyon, jwenn nou sou Facebook, swiv nou sou X, reyon Long Island lan 
sou X, oswa Instagram, oswa vizite sit entènèt nou an. Pou jwenn dènye enfòmasyon 
sou sikilasyon yo, rele 511, vizite www.511NY.org oswa telechaje aplikasyon mobil 
gratis 511NY la.  

  
###  

Lòt nouvèl disponib sou sit www.governor.ny.gov 

